
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 29-Ի N 945-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ԵՎ ԵՐԵՎԱՆԻ ՔԱՂԱՔԱՊԵՏԻՆ ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ
Ղեկավարվելով «Հասարակության և պետության կարիքների համար սեփականության օտարման մասին» Հայաuտանի Հանրապետության oրենքի 7-րդ հոդվածի 3-րդ մաuի և Հայաստանի Հանրապետության քաղաքացիական օրենսգրքի 466-րդ ու 468-րդ հոդվածոների դրույթներով` Հայաuտանի Հանրապետության կառավարությունը որոշում է.
1. Հայաստանի Հանրապետության կառավարության 2013 թվականի օգոստոսի 29-ի «Երևան քաղաքի գլխավոր պողոտայի՝ Աբովյան, Փավստոս Բուզանդի, Եզնիկ Կողբացու և Արամի փողոցներով պարփակված տարածքների նկատմամբ բացառիկ՝ գերակա հանրային շահ ճանաչելու մասին» N 945-Ն որոշման հավելվածի 2-րդ կետը ««Սերգե-Ագոպիգ Դեր-Սահագույան» ՍՊԸ» բառերից հետո լրացնել ««Սթարլայն» ՍՊԸ» բառերով:
2. Լիազորել Երևանի քաղաքապետին՝ Հայաստանի Հանրապետության անունից «Սերգե-Ագոպիգ Դեր-Սահագույան» և «Սթարլայն» սահմանափակ պատասխանատվությամբ ընկերությունների հետ կնքել համաձայնագիր Երևան քաղաքի գլխավոր պողոտայի՝ Աբովյան, Փավստոս Բուզանդ, Եզնիկ Կողբացու և Արամի փողոցներով պարփակված տարածքում սեփականության օտարման գործընթացի ընթացքում պետության և ձեռք բերողի իրավունքները, պարտականություններն ու պատասխանատվությունը սահմանող 2013 թվականի հունվարի 21-ին կնքված պայմանագրում սույն որոշումից բխող լրացումներ և փոփոխություններ կատարելու, այդ թվում՝  քաղաքաշինական ծրագրի վերջնաժամկետը 2020 թվականի հունվարի 1-ը սահմանելու վերաբերյալ:
ԵՐԵՎԱՆԻ ՔԱՂԱՔԱՊԵՏ                                                      Տ. ՄԱՐԳԱՐՅԱՆ
Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 29-Ի N 945-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ԵՎ ԵՐԵՎԱՆԻ ՔԱՂԱՔԱՊԵՏԻՆ ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ»

Հայաստանի Հանրապետության կառավարության որոշման
Անհրաժեշտություն - Երևան քաղաքի գլխավոր հատակագծով և Հայաստանի Հանրապետության կառավարության 2006 թվականի սեպտեմբերի 7-ի «Երևանի գլխավոր հատակագծի /2006-2020թթ./ իրականացման հիմնական միջոցառումների ծրագրի հաստատման մասին» հ. 1402-Ն որոշման և Երևանի քաղաքապետի 28.11.2007թ. հ. 5074-Ա որոշմամբ հաստատված Երևանի քաղաքի Կենտրոն թաղային համայնքի տարածքի գոտիավորման նախագծով նախատեսված է Երևանի գլխավոր պողոտայի վերակառուցման և կառուցապատման աշխատանքներ:
ՀՀ կառավարության 29.08.2013թ. հ. 945-Ն որոշման հավելվածի 2-րդ սխեմայում նշված տարածքի ձեռք բերող «Սերգե-Ագոպիգ Դեր-Սահագույան» ՍՊ ընկերության կողմից իրացված տարածքի մի մասը օտարվել է «Սթարլայն» ՍՊԸ-ին: Տարածքում քաղաքաշինական ծրագիրը շարունակելու, դրա մի մասը «Սթարլայն» ՍՊԸ-ին փոխանցելու և ավարտին հասցնելու համար անհրաժեշտ է կնքել սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը սահմանող պայմանագրում լրացումներ և փոփոխություններ կատարելու մասին համաձայնագիր: «Հասարակության և պետության կարիքների համար սեփականության օտարման մասին» ՀՀ օրենքի 7-րդ հոդվածի 3-րդ կետի համաձայն, եթե հասարակության և պետության կարիքների համար օտարվող սեփականության ձեռքբերողը պետությունը չէ, ապա բացառիկ` գերակա հանրային շահ ճանաչելու մաuին կառավարության որոշմանը կցվում է համապատաuխան ոլորտի պետական կառավարման մարմնի և ձեռքբերողի միջև կնքված պայմանագիրը, որով uահմանվում են uեփականության oտարման գործընթացի ընթացքում պետության և ձեռքբերողի իրավունքները, պարտականություններն ու պատաuխանատվությունը: Եթե ձեռքբերողը Երևանի համայնքը չէ, և եթե oտարվող գույքը գտնվում է Երևան քաղաքի վարչական տարածքում, ապա Հայաuտանի Հանրապետության կառավարությունն իրավունք ունի uույն մաuով նախատեuված պետության անունից պայմանագիրը կնքելու լիազորությունը` որպեu պատվիրակված լիազորություն, վերապահելու Երևանի քաղաքապետին: ՀՀ քաղաքացիական օրենսգրքի 468 հոդվածի համաձայն պայմանագրի փոփոխման կամ լուծման համաձայնությունը կնքվում է այն ձևով, ինչով պայմանագիրը, եթե այլ բան չի բխում oրենքից, այլ իրավական ակտերից, պայմանագրից կամ գործարար շրջանառության uովորույթներից: Հաշվի առնելով նշվածը համաձայնագիր կնքելու համար անհրաժեշտ է Երևանի քաղաքապետին վերապահել լիազորություն: Միաժամանակ անհրաժեշտ է համապատասխան լրացում կատարել ՀՀ կառավարության 29.08.2013թ. հ. 945-Ն որոշման հավելվածում:
Ընթացիկ իրավիճակը և խնդիրները - ՀՀ կառավարության 29.08.2013թ. հ. 945-Ն որոշման հավելվածի 2-րդ կետով Երևան քաղաքի Գլխավոր պողոտայի՝ Արամի, Բուզանդի, Կողբացու փողոցներով սահմանափակված տարածքների նկատմամբ ճանաչվել էր բացառիկ` գերակա հանրային շահ և տարածքի ձեռքբերող էր ճանաչվել «Սերգե-Ագոպիգ Դեր-Սահագույան» ՍՊ ընկերությունը (իրացման տարածքը՝ 0.348689 հա): ՀՀ կառավարության 29.08.2013թ. հ. 945-Ն որոշմանը կցված՝ Հայաստանի Հանրապետության և «Սերգե-Ագոպիգ Դեր-Սահագույան» uահմանափակ պատաuխանատվությամբ ընկերության միջև 21.01.2013թ. կնքված պայմանագրի համաձայն քաղաքաշինական ծրագրի վերջնաժամկետ է սահմանվել 2018թ. հունվարի 1-ը: Ներկայումս տարածքում իրացման աշխատանքները ավարտված են, բացառությամբ թվով 6 գույքային միավորի, որոնց օտարման գործընթացն իրականացվում է դատական կարգով: Հաշվի առնելով նշվածը ընկերությունը մինչև 2018թ. հունվարի 1-ը քաղաքաշինական ծրագիրը ավարտին հասցնել չի կարող: Բացի այդ ընկերությունը ֆինասական միջոցներ ներգրավելու նպատակով 25.11.2016թ. և 30.11.2016թ. կնքված անշարժ գույքի առուվաճառքի պայմանագրերով «Սթարլայն» ՍՊԸ-ին է փոխանցել 0.11516 հա մակերեսով հողամասի, 6411.2 քմ մակերեսով կառուցվող շինության և 0.026016 հա մակերեսով հողամասի, 1146.1 քմ մակերեսով կառուցվող շինության նկատմամբ կառուցապատողի քաղաքաշինական փաստաթղթերով սահմանված իրավունքներն ու պարտականությունները: «Սթարլայն» և «Սերգե-Ագոպիգ Դեր-Սահագույան» ՍՊ ընկերությունները իրենց 22.12.2016թ. և 21.04.2017թ. գրություններով խնդրել են կատարել համապատասխան փոփոխություններ կնքված Պայմանագրում և քաղաքաշինական ծրագրի վերջնաժամկետ սահմանել 2020 թվականի հունվարի 1-ը: 
Կարգավորման նպատակը և բնույթը - հաշվի առնելով արդեն իսկ հաստատված քաղաքաշինական ծրագրի իրականացման անհրաժեշտությունը և այն հանգամանքը, որ ՀՀ կառավարության 29.08.2013թ. հ. 945-Ն որոշմամբ նշված տարածքի ձեռքբերող էր հանդիսանում  «Սերգե-Ագոպիգ Դեր-Սահագույան» ՍՊ ընկերությունը և այն, որ տարածքում սկսել է իրականացվել է քաղաքաշինական ծրագիրը և ծրագրի շարունակականությունը ապահովելու նպատակով առաջարկվում է լիազորել Երևանի քաղաքապետին նշված ընկերությունների հետ կնքել համաձայնագիր` Հայաստանի Հանրապետության և «Սերգե-Ագոպիգ Դեր-Սահագույան» uահմանափակ պատաuխանատվությամբ ընկերության միջև 21.01.2013թ. կնքված պայմանագրում լրացումներ և փոփոխություններ կատարելու մասին` «Սթարլայն» ՍՊԸ-ին ներգրավելով որպես կառուցապատող և քաղաքաշինական ծրագրի վերջնաժամկետ սահմանելով 2020 թվականի հունվարի 1-ը:  

Ակնկալվող արդյունք – պայմանագրերի կնքումից և ՀՀ կառավարության 29.08.2013թ. հ. 945-Ն որոշման հավելվածում լրացում կատարելուց հետո «Սերգե-Ագոպիգ Դեր-Սահագույան» և «Սթարլայն» սահմանափակ պատասխանատվությամբ ընկերություններին հնարավորություն կընձեռվի նշված տարածքում շարունակել և ավարտին հասցնել քաղաքաշինական ծրագիրը:  
Քաղաքաշինական ծրագրի իրականացմամբ մասնավոր ներդրումների հաշվին Գլխավոր պողոտայի` Փ.Բուզանդ, Եզ. Կողբացու, Արամի փողոցներով սահմանապակվող տարածքում հնարավոր կլինի վերականգնել «Հին Երևան» պատմաճարտարապետական միջավայրը և հնարավորություն կստեղծվի կորցված և քանդված պատմության և մշակույթի հուշարձանների տեղափոխման եղանակով տարածքում վերստեղծել քաղաքաշինական գեղագիտական միջավայր: Թաղամասը վերակառուցելու նպատակը պատմական կառուցապատված տարածքների կիրառական-գեղագիտական բարելավումն է, կանոնավոր կառուցապատմամբ, հատուկ փակ գոտու սահմանումը և ներգրավումը քաղաքի կենսագործունեության մեջ: Ճարտարապետական նախագծի մտահղացման նպատակն է` վերստեղծել այն միջավայրը, որով կարդիականացվի տարածքը, կամրացվեն կիրառական ենթակառուցվածքները, միաժամանակ կմեծանա տարածքի առևտրային և մշակութային նշանակությունը: Պատմական կառույցների հիմնական ֆոնդում 19-րդ դարի և 20-րդ դարասկզբի շինություններն են:

  ԵՐԵՎԱՆԻ ՔԱՂԱՔԱՊԵՏ                                                              Տ. ՄԱՐԳԱՐՅԱՆ
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 29-Ի N 945-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ԵՎ ԵՐԵՎԱՆԻ ՔԱՂԱՔԱՊԵՏԻՆ ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ»

 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2013 թվականի օգոստոսի 29-ի N 945-Ն որոշման մեջ լրացում կատարելու և Երևանի քաղաքապետին լիազորություն վերապահելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերի ընդունման անհրաժեշտություն չի առաջանում: 
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 29-Ի N 945-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ԵՎ ԵՐԵՎԱՆԻ ՔԱՂԱՔԱՊԵՏԻՆ ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ»

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2013 թվականի օգոստոսի 29-ի N 945-Ն որոշման մեջ լրացում կատարելու և Երևանի քաղաքապետին լիազորություն վերապահելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

ԵՐԵՎԱՆԻ ՔԱՂԱՔԱՊԵՏ                                                                  Տ. ՄԱՐԳԱՐՅԱՆ
